
MADANIYATLARARO DIALOGGA TA’SIRI

Mansurov Abdulaziz Akbarjonovich

Annotatsiya. Ushbu maqolada jamiyatda kechayotgan turli jarayonlar, xususan, demografik o‘zgarishlar, aholi
migratsiyasi va urbanizatsiyaning madaniyatlarga ko‘rsatayotgan ta’siri asosiy mavzu sifatida o‘rganiladi. Mazkur
jarayonlar tufayli madaniyatlarning transformatsiyasi, xalglarning mentaliteti va milliy o‘zligini anglash (identitet)
jarayonlari shakllanishi tahlil gilinadi. Madaniy munosabatlarga turli hududlarda yuz berayotgan demografik
jarayonlar, aholining ko‘chishi va urbanizatsiya kabi omillarning aks etishi falsafiy tahlil gilinadi. Ushbu tahlil
orqali madaniyatlararo munosabatlardagi o‘zgarishlar, yangi madaniy shakllarning paydo bo‘lishi va an’anaviy
madaniyatlarning evolyutsiyasi kabi jihatlar ko‘rib chiqiladi. Maqolada, shuningdek, global migratsiya oqimlari,
shaharlashuvning madaniy landshaftga ta’siri, an’anaviy qadriyatlarning zamonaviy sharoitda saqlanib qolinishi
yoki o‘zgarishi masalalari ham chuqur tahlil gilinadi. Ushbu tahliliy yondashuv madaniyatlararo munosabatlarning
murakkab dinamikasini tushunishga va madaniyatlarning kelajakdagi rivojlanish tendensiyalarini bashorat
qilishga yordam beradi.

Kalit so‘zlar: demografiya, aholi migratsiyasi, urbanizatsiya, madaniyat, mentalitet, identitet, emigrant, axloq,
madaniyatlararo dialog, madaniy xilma-xillik, qadriyat.

Kirish

Insoniyat tarixiga nazar tashlaydigan bo‘lsak, u doimiy takomillashib borganligiga guvoh
bo‘lishimiz mumkin. Ya’ni, insoniyatning tarixiy taraqqiyoti qaysidir demografik o‘zgarishlar
bilan birga kechganligini kuzatish mumkin. Demografik o‘zgarishlar - aholi sonining o‘sishi
yoki kamayishi, yosh tarkibining o‘zgarishi, tug‘ilish va o‘lim ko‘rsatkichlaridagi tendensiyalar

- madaniyatlarga bevosita ta’sir etadi. Aholi tarkibidagi o‘zgarishlar madaniy qadriyatlar, urf-
odatlar, an’analar va turmush tarziga yangi unsurlarni olib kirishi mumkin.

Migratsiya - odamlarning bir joydan boshqa joyga ko‘chishi - madaniyatlararo
dialogning eng muhim omillaridan biridir. Migrantlar o‘zlari bilan yangi g‘oyalar, tillar, dinlar
va madaniy amaliyotlarni olib keladi, bu esa mahalliy madaniyatlar bilan o‘zaro ta’sirlashib,
yangi madaniy shakllarning paydo bo‘lishiga olib keladi.

Urbanizatsiya - aholining qishloq joylardan shaharlarga ko‘chishi - madaniyatlarning
konsentratsiyasi va integratsiyasiga olib keladi. Shaharlar turli madaniyatlarning uchrashuv
joyi bo‘lib, bu yerda madaniyatlararo dialog yanada faollashadi, yangi madaniy tendensiyalar
va submadaniyatlar paydo bo‘ladi.

Madaniyat inson yoki jamiyatning faoliyati natijasi bo‘lib, u doimiy takomillashib
boruvchi hodisa hisoblanadi. Madaniyatning takomili o‘zaro munosabatlar jarayonida sodir
bo‘lib, xalglar mentalitetining boyishiga va milliy o‘zlikning shakllanishiga zamin yaratadi.
Madaniyatlararo dialog - global dunyoning ajralmas qismi bo'lib, turli xalqlar va etnik guruhlar
o‘rtasida o‘zaro tushunish, hurmat va hamkorlikni mustahkamlashga xizmat qiladi. Biroq,
madaniyatlararo munosabatlar doimo bir xil bo‘lib qolmaydi; ular jamiyatda ro‘y berayotgan
dinamik jarayonlar ta’sirida o‘zgarib, rivojlanib boradi. Demografik o‘zgarishlar, migratsiya va
urbanizatsiya shular jumlasidandir. Ushbu jarayonlar madaniyatlarning shakllanishi, ozgarishi
va o‘zaro ta’siriga sezilarli ta’sir ko‘rsatadi.

Metodlar

Sharq mutafakkirlari Nosir Xisrav, Abdurazzoq Samarqandiy al-Idrisiy, Abul Fido, Al-
Xorazmiy, Abu Rayhon Beruniy o‘z risolalarida fuqarolarning turli o‘lkalar va xalqlarga ko‘chib
o‘tishi va bu muayyan ma’noda madaniyatlar dialogi sifatida rivojlanganligini asoslaganlar.
Xususan, Abu Rayhon Beruniy “Qadimgi xalglardan qolgan yodgorliklar”, “Hindiston”,
Z.Boburning “Boburnoma”, Furqatning “Sayohatnoma”, G‘iyosiddin Naqqosh “Kundaliklar”
asarlarida xalglarning ijtimoiy, madaniy hayotini, urf-odatlari, dunyoqarashiga mehnat qilish
uchun ko‘chib kelgan xalqlarning madaniyatiga ta’siri ochib berilgan.

Bundan tashqari, 1885-1889-yillardagi tadqiqotlarida E.Ravenshteyn jarayonni falsafiy
jihatdan o‘rganishni boshlab berdi. Migratsiyaning ko‘rinishlari, qonunlarini sanab o‘tib, uni
keltirib chiqaruvchi sabablarga ham alohida e’tibor beradi [1; 3-5-b]. Uning tadqiqotlari
bugungi kungacha mazkur mavzudagi barcha ilmiy izlanishlar uchun asos sifatida foydalanib
kelinmoqda.

Mamlakatimiz ilmiy doirasida ham so‘nggi yillarda bir qancha tadqiqotlar orqali
migratsiyaning jamiyat taraqqiyotiga ta’siri va ahamiyatini ochib berishga harakat qilinmoqda.
S.Alimov “migratsiya axloqi va uning siyosiy-ma’'muriy tizimlar bilan ta’sirlashuvi,
migrantlarning ijtimoiy muhitga adaptatsiyasi muammolarining axloqiy xususiyatlari,
migratsiyaning emigrant davlat etosferasiga ta’sirining o‘ziga xos jihatlari falsafiy jihatdan
tadqiq etadi” [2; 12-b.]. S.Avazov “yuksak turmush darajasi mehnat migratsiyasi ko‘lamini
optimallashtiruvchi asosiy omil sifatida tadqiq etilib, hududlarni ijtimoiy-iqtisodiy
rivojlantirishning mehnat migratsiyasiga ta’siri ochib berilgan” [3; 14-b.]. D.Axmedova “Xotin-
gizlar mehnat migratsiyasi jarayonlarining sotsiologik tahlili yoritilib, unda dissertant
tomonidan 2021-yil iyun, iyul va avgust oylarida o‘tkazilgan sotsiologik tadqiqot tahlili
yoritilgan” [4; 15-b.]. O‘zbekistondagi migratsion munosabatlardan kelib chigib jarayonni

imkon gadar tartibga solish, kamaytirib borish, chiqib ketuvchilar uchun ham alohida madaniy-
axloqiy talablar belgilash shart hisoblanadi.

Natijalar

Xalglar o‘rtasidagi munosabatlar mavjud ekan, madaniy o‘zgarishlar va assimilyatsiya
jarayonlari uzluksiz davom etadi. Demografik jarayonlarning rivojlanishi jamiyatga ham turli
imkoniyatlar, ham muammolarni olib keladi. Tug'ilish darajasi, kasalliklar, ta’lim tizimi, mehnat
bozori va oilaviy munosabatlardagi o‘zgarishlar migratsiya vaziyatining kengayishiga asos
bo‘ladi. Shu bilan birga, aholining yanada qulay hayot sharoitlarini izlab yo‘lga chiqishi va
urbanizatsiyaning tezlashuvi kabi jarayonlarga ham turtki beradi. Bunday sharoitda
madaniyatlararo muloqotning ahamiyati ortadi, ammo madaniy o‘zlikni saqlash, integratsiya
masalalari ham dolzarblashadi.

Aholi sonining o‘sishi yoki kamayishi, yosh tarkibidagi o‘zgarishlar kabi demografik
tendensiyalar madaniy qadriyatlarning transformatsiyasiga, urf-odatlarning evolyutsiyasiga va
an’anaviy madaniy amaliyotlarning zamonaviylashuviga sezilarli ta’sir ko‘rsatadi. Yosh
avlodning shakllanayotgan yangi qadriyatlari va qarashlari madaniy landshaftni qayta
shakllantirib, kelajak madaniyatini belgilaydi. Qaysi bir jamiyatda ichki muammolar mavjud
bo‘lib, ularning yechimi shu jamiyatning o‘zida topilmasa, u doimiy ravishda yechim taklif
etayotgan tomonlardan, ko‘pincha tashqi kuchlardan yordam izlashga majbur bo‘ladi.
Demografik jarayonlarga ta’sir etuvchi omillar ham turli ijtimoiy-iqtisodiy muammolarni
keltirib chigarishi bilan birga, madaniy ta’sirlarga berilish xavfini oshiradi. Bu esa milliy o‘zlikni
saqglash, madaniy merosni asrash va o‘ziga xosligini yo‘qotmaslik kabi dolzarb masalalarni kun
tartibiga qo‘yadi. Shunday ekan, demografik siyosatni yuritishda nafaqat iqtisodiy omillarni,
balki madaniy omillarni ham hisobga olish muhim ahamiyatga ega.

Migratsiya oqimlari madaniyatlararo munosabatlarni faollashtiradi, yangi madaniy
elementlarni olib kiradi va mahalliy madaniyatlar bilan aralashish natijasida gibrid
madaniyatlarning paydo bo‘lishiga zamin yaratadi. Migrantlar o‘z tillari, dinlari, urf-odatlari va
an’analari bilan birga kelib, mahalliy aholi bilan o‘zaro ta’sirlashadi, bu esa madaniy xilma-
xillikning oshishiga va yangi madaniy shakllarning yaratilishiga olib keladi. Shu bilan birga,
madaniy to‘gqnashuvlar va integratsiya muammolari ham yuzaga kelishi ehtimoldan holi emas.
Migrantlar oz madaniyati va qadriyatlarini olib kelgani sababli, qabul giluvchi jamiyatda o‘zaro
tushunmovchiliklar va qarama-qarshiliklar kelib chiqishi mumkin. Biroq, ayni paytda,
migrantlar mahalliy madaniyatga yangi unsurlarni olib kirib, uning boyishiga va yangilanishiga
ham sabab bo‘ladilar. Shunday ekan, integratsiya jarayonini to‘g'ri tashkil etish,
madaniyatlararo muloqotni rag‘batlantirish va tolerantlikni oshirish madaniy to‘qnashuvlarni
minimallashtirish va madaniy xilma-xillikni ta’'minlash uchun muhimdir.

Urbanizatsiya madaniyatlarning konsentratsiyasiga va o‘zaro ta’siriga katta hissa
qo‘shadi. Shaharlar madaniy xilma-xillikni o‘zida mujassam etgan markazlarga aylanadi, bu
yerda turli etnik guruhlar, millatlar va submadaniyatlar birga yashab, o‘zaro ta’sirlashadi.
Shahar muhiti madaniy innovatsiyalarni rag‘batlantiradi, yangi madaniy tendensiyalarning
paydo bo‘lishiga turtki beradi va madaniyatlararo dialog uchun qulay sharoit yaratadi. Biroq,
urbanizatsiya jarayoni an’anaviy madaniy qadriyatlarning asta-sekin yo‘qolishiga va madaniy
o‘zlikni saqlash bilan bog‘lig muammolarning yuzaga kelishiga ham sabab bo‘lishi mumkin.
Shaharlarga nafaqat yuksak madaniyat vakillari, balki madaniy qoloq gatlamlarning ham kirib
kelishi natijasida ommaviy madaniyat ustuvorlik gila boshlaydi. Bu o'z navbatida, atrof

111



SCIENCEPROBLEMS.UZ-ljtimoiy-gumanitar fanlarning dolzarb muammolari Ne 7 (5)-2025

hududlardagi aholining shaharlarga intilishini kuchaytiradi va “qorishma” madaniyatning
tarqalishiga olib keladi. Shu bilan birga, shaharlarning infratuzilmaviy jozibadorligi madaniy
jozibadorlikka aylanib, ayrim migrantlarga nisbatan ehtiyojni yuzaga keltiradi. Bunday
sharoitda, shaharlarni bargaror rivojlantirish, madaniy merosni asrab-avaylash va madaniy
xilma-xillikni ta’'minlash muhim ahamiyat kasb etadi [5; 3-4-b].

Bundan tashgqari, tadgiqot shuni ko‘rsatdiki, axborot texnologiyalari va globalizatsiya
madaniyatlararo munosabatlarga ta’sirini kuchaytiradi. Internet va ijtimoiy tarmogqlar turli
madaniyatlarning vakillari o‘rtasida aloga o‘rnatish va ma’lumot almashish uchun yangi
imkoniyatlar yaratadi. Birog, bu jarayon madaniy gegemonlik va madaniy assimilyatsiya xavfini
ham tug‘diradi.

Muhokama

Madaniyatlararo dialogning faollashuvi, madaniy xilma-xillikning ortishi va yangi
madaniy shakllarning paydo bo‘lishi kabi ijobiy tendensiyalar bilan bir gatorda, an’anaviy
qadriyatlarning yo‘qolishi, madaniy to‘qnashuvlar va assimilyatsiya xavfi kabi salbiy oqgibatlar
ham mavjud.

Tadgiqotdan olingan natijalar migratsiya, urbanizatsiya va madaniyatlararo
munosabatlar bo‘yicha mavjud nazariyalar bilan mos keladi. Xususan, migratsiya oqimlari
madaniy xilma-xillikni oshirishi va yangi madaniy shakllarning paydo bo'lishiga olib kelishi,
urbanizatsiya jarayoni esa madaniyatlarning konsentratsiyasiga va o‘zaro ta’siriga yordam
berishi ko‘plab tadqiqotlarda tasdiqlangan [6; 3-4-b.].

Shuningdek, tadqiqot natijalari madaniy siyosatni ishlab chigish va madaniyatlararo
munosabatlarni boshqarishda e’tiborga olinishi zarur bo‘lgan bir gator muhim masalalarni
ko‘rsatib berdi:

- Madaniy xilma-xillikni saqlash: Madaniy o‘zlikni asrash va etnik guruhlar o‘rtasida
madaniy muloqotni rag‘batlantirish madaniy siyosatning ustuvor vazifalaridan biri bo‘lishi
kerak. Hukumat va nodavlat tashkilotlar madaniy merosni asrash, milliy urf-odatlarni qo‘llab-
quvvatlash va madaniyatlararo tadbirlarni tashkil etish orqali bu maqgsadga erishishlari
mumkin.

- Madaniy integratsiyani qo‘llab-quvvatlash: Migrantlarning qabul qiluvchi jamiyatga
muvaffaqiyatli integratsiyalashuvi madaniyatlararo munosabatlarning barqaror rivojlanishi
uchun muhim shartdir. Integratsiya jarayonini osonlashtirish uchun til kurslari, madaniy
moslashuv dasturlari va ijtimoiy qo‘llab-quvvatlash tizimlari yaratilishi zarur.

- Axborot texnologiyalaridan oqilona foydalanish: Internet va ijtimoiy tarmogqlarning
madaniy ta’sirini minimallashtirish va madaniy gegemonlik xavfini kamaytirish uchun media
savodxonligini oshirish, mahalliy kontentni qo‘llab-quvvatlash va madaniy xilma-xillikni targ‘ib
qilish zarur.

- Ta’limning roli: Madaniyatlararo tolerantlikni shakllantirish va madaniy xilma-xillikka
hurmatni oshirish ta’lim tizimining muhim vazifalaridan biri bo‘lishi kerak. Ta'lim dasturlariga
madaniyatlararo muloqot, inson huquqglari va madaniy merosni o‘rganish bo‘yicha mavzular
kiritilishi lozim.

Ushbu tadqiqotning cheklangan jihatlari ham mavjud. Xususan, tadqiqot faqatgina
ma’lum bir mintagadagi madaniy munosabatlarni o‘rganish bilan cheklangan. Kelajakda
madaniy munosabatlarning global tendensiyalarini o‘rganishga qaratilgan keng gamrovli

tadgiqotlar o‘tkazish maqgsadga muvofiqdir. Bundan tashqgari, tadqiqotda ishlatilgan
ma’lumotlar to‘plamining hajmi ham cheklangan bo‘lishi mumkin.

Demografik jarayonlar, migratsiya va urbanizatsiya madaniyatlararo munosabatlarga
sezilarli ta’sir ko‘rsatadi. Ushbu jarayonlarning murakkab dinamikasini hisobga olish, madaniy
xilma-xillikni saqlash va jamiyatda madaniy barqarorlikni ta’'minlash madaniy siyosatni ishlab
chigishda va madaniyatlararo munosabatlarni boshqarishda muhim ahamiyatga ega.

Xulosa

Ushbu izlanish natijalari shuni ko‘rsatdiki, demografik jarayonlar, migratsiya va
urbanizatsiya madaniyatlararo dialogga murakkab va ko‘p qirrali ta’sir ko‘rsatadi. Ushbu
jarayonlar madaniy xilma-xillikning oshishiga, madaniyatlararo muloqotning faollashuviga va
yangi madaniy shakllarning paydo bo‘lishiga olib kelishi mumkin. Biroq, ular an’anaviy
qadriyatlarning yo‘qolishi, madaniy to‘gqnashuvlar va assimilyatsiya xavfini ham Kkeltirib
chigarishi mumkin.

Madaniy siyosatni ishlab chiqishda va madaniyatlararo munosabatlarni boshqarishda
ushbu jarayonlarning ta’sirini hisobga olish muhimdir. Madaniy xilma-xillikni saqlash, madaniy
integratsiyani qo‘llab-quvvatlash, axborot texnologiyalaridan oqilona foydalanish va ta’lim
orqali madaniyatlararo tolerantlikni oshirish zarur.

Kelajakdagi tadqiqotlar ushbu mavzuni yanada chuqur o‘rganishga qaratilishi kerak.
Xususan, global migratsiya oqimlarining madaniy ta’sirini, shaharlashuvning madaniy
landshaftga ta’sirini va an’anaviy qadriyatlarning zamonaviy sharoitda saqlanib qolinishi yoki
o‘zgarishini o‘rganish muhimdir. Demografik jarayonlar, migratsiya va urbanizatsiya
madaniyatlararo dialogga ta’sirini tushunish madaniy siyosatni ishlab chiqish va jamiyatda
madaniy barqarorlikni ta’'minlash uchun zarurdir.

Adabiyotlar//IutepaTtypa/References:

1.  Ravenstein E.G. The laws of migration // Journal of Statistical Society of London.Vol .48,
Ne 2 .London, (June 1885). - P. 167-235.

2. AnumoB C.K. AXo/iu MUTpalUsicy MKTHUMOUUN-aXJIOKUU MYXUT TpaHchopMalrsiCu OMUJIU
cudparuga. - Pancadpa dansapu 6yiinua dancada goxkrtopu (PhD) muccepranusicu
aBTopedepaTu. TomkeHT.: 2022. - B. 49.

3. Avazov S.E. Mehnat migratsiyasi: mazmun va shakl, sabab va oqibat dialektikasi. - Falsafa
fanlari bo‘yicha falsafa doktori (PhD) dissertatsiyasi avtoreferati. Buxoro.: 2024. - B. 49.

4.  Axmedova D.O. O‘zbekistonda xotin-qizlar mehnat migratsiyasining ijtimoiy omillari. -
Sotsiologiya fanlari bo‘yicha falsafa doktori (PhD) dissertatsiyasi avtoreferati. Toshkent.:
2023.-B.55.

5.  Akbarjonovich, M. A. (2023). Historical Analysis of Population Migration. International
Journal on Orange Technologies, 5(4), 68-70.

6. MANSUROV, A. (2024). Development stages of migration from a historical point of
view. «<ACTA NUUz», 1(1.1), 108-111.

113



SCIENCEPROBLEMS.UZ

[JTIMOIY-GUMANITAR FANLARNING DOLZARB
MUAMMOLARI

Ne 4 (5) - 2025

AKTYAJIbHBIE ITPOBJIEMbI COLJUAJIbHO-
'YMAHUTAPHBIX HAYK

ACTUAL PROBLEMS OF HUMANITIES AND SOCIAL SCIENCES

“Ijtimoiy-gumanitar fanlarning dolzarb Tahririyat manzili:

muammolari” elektron jurnali 2020-yil 100070. Toshkent shahri, Yakkasaroy
6-avgust kuni 1368-sonli guvohnoma bilan tumani, Kichik Beshyog‘och ko‘chasi,
davlat ro’yxatiga olingan. 70/10-uy. Elektron manzil:

Muassis: “SCIENCEPROBLEMS TEAM” scienceproblems.uz@gmail.com

mas’uliyati cheklangan jamiyati Bog‘lanish uchun telefon:

(99) 602-09-84 (telegram).

282


mailto:scienceproblems.uz@gmail.com

